
Comentarios chegados vía web ao CI con respecto as funcións da categoría de TEB 
por mor da creación desta nova categoría. 

FUNCIÓNS TÉCNICOS AUXILIARES DE BIBLIOTECAS  

Comentario: cando se indica o rexistro de publicacións periódicas, cómpre especificar moi 
ben que só se trata de rexistrar as revistas que chegan a unha biblioteca, fotocopia-lo  
seu índice para elabora-lo boletín de sumarios, e logo a colocación na hemeroteca. Todo 
isto non debería ter nada que ver coas reclamacións, o control da suscripción, etc.  
que xa é responsabilidade da Hemeroteca Universitaria, e por iso de alguén do corpo de 
Xestión. Esta é unha tarefa de responsabilidade, que leva tempo e dedicación e furta  
tempo para outros cometidos propios do traballo específico do noso grupo (préstamo de 
libros e atención ó usuario do préstamo, non a relación coas empresas intermediarias na  
venda e distribución dos fondos).  

Comentario: no apartado de estatísticas, vexo que copiades o punto octavo das nosas 
funcións do antigo Convenio Colectivo, sen embargo aquí non poñedes dous puntos logo 
da palabra estatísticas e desglosades os puntos que seguen coma se fosen autónomos, 
podendo dar lugar a graves equívocos, como se fotocopias fose unha atribución xeral nosa, 
cando o que se quere dicir é estatísticas de fotocopias, e estadísticas de empréstitos  
en sala e de libros a domicilio. De aquí poderíase derivar un erro que puidera ser fatal, pois 
colgaríanos a atribución de facer fotocopias a esgalla, do que fose e para quen for, e de que 
estariamos obrigados a facer estatísticas aleatorias do inverosímil.  

Comentario: sen embargo non facedes referencia a unha tarefa que vimos facendo 
diariamente, e que sen dúbida sí temos que facer e podemos asumir como tal, e que ata 
agora non se especifica en ningures, como sería todo o servicio de fotodocumentación  
relativa ó préstamo interbibliotecario, recepción, localización, fotocopia e envío de artigos 
de revistas, así como solicitude, control, etc. e a estatística deste servicio.  

Comentario:  con respeto tanto as funcións do posto como a responsabilidades deste xa non 
se reproducen encabezamentos de fichas, que é o intercalado de ficheiros de usuarios?  
falta algo como uso e manexo de novas tecnoloxias nas bibliotecas e todas aquelas que o 
regulamento de bibliotecas lle poda encomendar quen ten o deber de facer que se cumplan 
os deberes do usuario nas bibliotecas  

xa cheja. 

 


